
Ra karem-y bãngrã n rat n na n pug ne-a bãngdb ye,
maa y wẽ no-koeemd ne yalms ye

Yii a Gεεbr ɭbn Abdʋllah nengẽ, Wẽnd yard be b yiibã yĩnga, tɩ Nabiyaamã, (Wẽnd pʋʋsg
la A tɩlgr be a yĩnga), yeelame: « Ra karem-y bãngrã n rat n na n pug ne-a bãngdb ye,

maa y wẽ no-koeemd ne yalms ye, la y ra tũus zĩndg zĩisɩ bãngrã yĩng ye, la ad ned ning
sẽn maana woto, Bugmã n sõmb ne-a »

[Naṣʋn Ṣahɩɩhʋn (Gom-sikdem sẽn manege)] [A ɭbn Maaǧa n togs-a]

Nabiyaamã, (Wẽnd pʋʋsg la A tɩlgr be a yĩnga), hadiis-kãngã pʋgẽ, a bugsa nebã n yi bãngr
baoob ninga sẽn yaa na maan nebã puglgu la waoog-m-meng ne bãngdbã, la f vẽnegd tɩ fo
yaa bãngdb wala bãmba, maa f ratame n na n gom ne-a, la f wẽed no-koeemd ne yalemba la
yam valensã rãmbã, maa f sẽn na n wa karem bãngrã n rat n na n paam n zĩnd zĩ-bεdã zĩisẽ,
la b lʋɩɩsd foom neb ɑ tɑɑbã taoore. Rẽnd ned ning sẽn tʋma rẽnda, ad a soab sõmba ne
Bugum, a maan-tɩ-b-yã-wã la pʋ-peelemã kaalem a bãngrã baoob pʋgẽ wã.

